
SINOPSIS

Penulisan tesis ini bertajuk "Perkembangan Arca Logam di Malaysia Aplikasi Teknik Kimpalan®
dengan bertujuan membuat kajian dan penyelidikan perihal arca yang dibuat dengan menggunakan logam
sebagai bahan dengan kimpalan sebagai satu teknik yang digunakan dimana logam-logam itu akan
dibentuk sebagaimana yang ingin diciptakan oleh pengarca itu sendiri. Dalam tesis ini juga, telah dinyatakan
mengenai fungsi. peranan arca serta kesan dan implikasinya berhubung dengan makna yang ingin
disampaikan, logam serta teknik kimpalan itu sendiri. Kaedah serta cara pengolahan, pencampuran dengan
bahan yang lain serta reka bentuknya didapati melalui pengetahuan, data-data tambahan serat sumber-
sumber lain dan temubual atau perpustakaan untuk mendapakan definisi, asal-usul, jenis teknik pembuatan
dan sebagainya Sepertimana yang kita ketahui, arca adalah objek tiga dimensi tetapi apabila dilihat
danpada perspektif yang lain, ia membawa maksud sesuatu yang mempunyai keistimewaan yang tersendiri
dengan nilai harga yang tinggi. Bagi orang-orang yang tidak tahu menilai apa itu arca, ia hanya akan dilihat
sebagai suatu barang atau objek yang tidak berharga. Mungkin maksud yang ingin disampaikan itu tidak
dapat dilihat sepenuhnya sekiranya hanya diperhatikan dari segi rekabentuk sahaja tetapi jika ia dapat
diamati dengan lebih teliti dan mendalam ia merupakan salah satu cara sang pengarca menyampaikan
sesuatu maksud dengan cara yang istimewa dan juga unik. Bagi menghasilkan arca terdapat banyak cara
dan sistem yang digunakan bagi mempelbagaikan fungsinya di mata masyarakat. la telah dilakukan dengan
sepenuhnya serat kian dipergiatkan aktivitinya. Disebabkan itulah, arca telah banyak dibuat dengan cara
pencampuran bahan logam ataupun bahan bukan logam. Kini, semakin banyak cara telah didedahkan
dalam membuat perubahan terhadap arca dimana logam digunakan agar arca tersebut tahan lebih lama
dan sesuai diletakkan di mana-mana sahaja serta tahap pengemasan logam yang tinggi menjadikannya
lebih menark. Seperti yang telah diketahui umum, logam merupakan bahan yang digunakan dalam
kehidupan seharian namun sifat-sifatnya telah diakui mempunyai keistimewaan tersendiri. Apabila logam itu
dilihat dan perspektif yang lain, didapati ia mempunyai keistimewaannya iaitu ia cantik dipandang dan
keistimewaan inilah yang membuatkan ia menjadi perhatian dan penggunaannya semakin diperluaskan lagi
oleh para pengarca dalam pembuatan arca. Pengemasan yang dilakukan untuk menghasilkan arca logam

Juga dititikberatkan untuk mendapatkan hasil yang mempunyai ciri-ciri estetika yang tinggi

